
შესავალი
მოცემული დოკუმენტი წარმოადგენს აბიტურიენტებისა და მათი მშობლების აზრის გამოკითხვის თვისებრივი კომპონენტის ანგარიშს, რომელიც მოამზადა „ეისითი კვლევამ“ „თბილისის სახელმწიფო უნივერსიტეტისთვის“

1. რეკომენდაციები
უმაღლესი განათლების ბაზარზე თსუ–ს კონკურენტუნარიანობის გაზრდის მიზნით რეკომენდებულია:
· ინფრასტუქტურის განვითარება (მატერიალურ–ტექნიკური ბაზის, გარემო/ინტერიერის გაუმჯობესება, თანამედროვე ტიპის ლაბორატორიები, სტუდენტური ქალაქები/კამპუსები)
· სწავლების თანამედროვე მეთოდების დანერგვა (უცხოელი ლექტორების მოწვევა და მათი გამოცდილების გაზიარება ნაკლებად განვითარებული დარგების ხელშესაწყობად)
· ზუსტ და საბუნებისმეტყველო მეცნიერებათა განვითარების ხელშეწყობა
· სასწავლო პროცესში პრაქტიკული ცოდნის გადაცემაზე ორიენტირება
· სწავლების დონის კიდევ უფრო გაუმჯობესება, სასწავლო პროცესისა და პროფესორ–მასწავლებლების კვალიფიკაციის მონიტორინგის მექანიზმების დახვეწა
· კურსდამთავრებულთა დასაქმების ხელშეწყობა
· უნივერსიტეტისა და მასში მიმდინარე პროცესების შესახებ ინფორმაციის გავრცელება (რეკლამა) სხვადასხვა საინფორმაციო წყაროების მეშვეობით პირველ რიგში კი არაფორმალური საინფორმაციო გზების საშუალებით

2. დასკვნები და ძირითადი მიგნებები
უმაღლესი განათლების სფეროს ზოგადი შეფასება 
უმაღლესი განათლების სფეროს შეფასებისას აბიტურიენტებისა და მათი მშობლებისთვის განსაკუთრებული მიღწევა მისაღემი გამოცდების სისტემის რეფორმებია, რაც მათი აზრით, დადებითად აისახება უსდ–ებში სწავლების დონეზეც. 
უმრავლესობა რესპონდენტებისა მიუხედავად იმისა თუ სად აბარებენ მიიჩნევენ რომ საქართველოში არსებულ უსდ–ებში წინა 5 წელთან შედარებით სწავლების დონე გაიზარდაა ეს კი გამოწვეულია: 

· პროფესორ–მასწავლებლების კვალიფიკაციის ამაღლებით
· სწავლების თანამედროვე მეთოდებით 

· გაცვლითი პროგრამების არსებობით საზღვარგარეთის სხვადასხვა უნივერსიტეტებთან
· მატერიალურ–ტექნიკური ბაზის გაუმჯობესებით
· დახვეწილი საგამოცდო სისტემით
· უსდ–ებს შორის გაზრდილი კონკურენციით
· უსდ–ების მიერ დანერგილი სხვადასხვა პროგრამით (სტუდენტური წამახალისებელი პროგრამები, დასაქმების პროგრამები და სხვა)

რესპონდენტების ის კატეგორია, რომელიც არ აბარებს თსუ–ში მიიჩნევს რომ უმაღლესი განათლების სფეროს ნაკლოვანებად ითვლება სწავლების საფასურის გაზრდა, რის გამოც სწავლა არ არის ხელმისაწვდომი ბევრი ახალგაზრდისთვის. 
კვლევის შედეგებმა გამოავლინა რომ რესპონდენტებს განსხვავებული დამოკიდებულებები აქვთ ქვეყანაში არსებული სახელმწიფო და კერძო უსდ–ების მიმართ. აბიტურიენტები და მშობლები, რომლებსაც გადაწყვეტილი აქვთ თსუ–ში სწავლის გაგრძელება აღნიშნავენ რომ სახელმწიფო უსდ–ებში მაღალია სწავლების დონე და რაც ყველაზე მნიშვნელოვანია სტაბილურობის გარანტიას იძლევა, ასევე სახელმწიფოს მიერ მინიჭებული დიპლომი აღიარებულია საზღვარგარეთ, რასაც კერძო უნივერსიტეტების ნაწილი ვერ უზრუნველყოფს. ამ კატეგორიის რესპონდენტების მიერ სახელმწიფო უსდ–ებს შორის, როგორც ყველაზე წარმატებული  უნივერსიტეტი  გამოიყო თბილისის სახელმწიფო უნივერსიტეტი, ხოლო კერძო უსდ–ებს შორის თავისუფალი უნივერსიტეტი
აბიტურიენტების და მშობლები, რომლებიც თსუ–ში არ აბარებენ     მიიჩნევენ რომ კერძო             უსდ–ებში მოწესრიგებულია სასწავლო პროცესი, სწავლების საფასური სწავლების დონის შესაბამისია და რაც დღევანდელი რეალობისთვის ყველაზე მნიშვნელოვანია, არამარტო დასაქმების არამედ მაღალანაზღაურებადი სამსახურის მეტი პერსპექტივაა. ამ კატეგორიის რასპონტდენტების მიერ სახელმწიფო უსდ–ებს შორის ყველაზე წარმატებულად დასახელდა ილიას სახელმწიფო უნივერსიტეტი, ხოლო კერძო უნივერსიტეტებს შორის კი, ამ შემთხვევაშიც, თავისუფალი უნივერსიტეტი.

რესპონდენტებმა ერთხმად აღნიშნეს რომ შეუზღუდავი არჩევანის პირობებში ისწავლიდნენ ევროპულ უნივერსიტეტებში. მათთვის ევროპული განათლება გაიგივებულია განათლების მაღალ დონესთან. 
 რესპონდენტებს შორის  განსხვავებულია უმაღლესი სასწავლებლების შერჩევის   კრიტერიუმები  რესპონდენტები, რომლებიც თსუ–ში აბარებენ მათი გადაწყვეტილების ერთ–ერთ მნიშვნელოვან მოტივად ასახელებენ გამოცდილებასა და ტრადიციას, რომელიც თსუ–ს აქვს უმაღლესი განათლების სფეროში. მათ აქვთ მოლოდინი რომ სწავლის დამთავრების შემდეგ მიაღწევენ წარმატებას თავიანთ პროფესიულ საქმიანობაში. გარდა ამისა აქცენტი გაკეთდა სწავლის საფასურის ხელმისაწვდომობასთან დაკავშირებით. მათი აზრით,  თსუ ფინანსურად ხელმისაწვდომ უნივერსიტეტებს შორის საუკეთესოა. 
რესპონდენტების მიერ  რომლებიც თსუ–ში არ აბარებენ  პრიორიტეტულ უმაღლეს სასწავლო დაწესებულებად დასახელდა ილიას სახელმწიფო უნივერსიტეტი და თავისუფალი უნივერსიტეტი. ერთი მხრივ, ილიას სახელმწიფო უნივერსიტეტი იმიტომ რომ – ჩასაბარებლად მარტივია, აქვს გაცვლითი პროგრამები, პროგრესირებადია, ხოლო თავისუფალი უნივერსიტეტი – აქვს დასაქმების პროგრამები, სწავლების საფასურის გადახდის ეფექტური სისტემა, გამოირჩევა თანამედროვე და მოწესრიგებული სასწავლო გარემო/ინტერიერით. 

ორივე კატეგორიის რესპონდენტების აზრით:

· თბილისის სახელმწიფო უნივერსიტეტი არის ტრადიციული, პრესტიჟული და   უმაღლესი განათლების სფეროს იმედი. თუმცა მათი აზრით, აუცილებელია სწავლების დონის კიდევ უფრო ამაღლება იმისათვის რომ თსუ–მ შეძლოს კონკურენციის პირობებში იმ სახელის აღდგენა, რომელიც ჰქონდა წლების წინ

· ილიას სახელმწიფო უნივერსიტეტი არის განვითარებადი, პროგრესული, რომელიც ცდილობს დაემსგავსოს დასავლური ტიპის უნივერსიტეტებს, სარგებლობს სახელმწიფო მხარდაჭერით

· თავისუფალი უნივერსიტეტი უზრუნველყოფს სწავლების მაღალ დონეს, სწავლების საფასური სწავლების დონის შესაბამისია. აქვს კარგად განვითარებული ინფრასტრუქტურა, სარგებლობს პოპულარობით სხვადასხვა პროგრამების დანერგვით, როგორიცაა; დასაქმება, სწავლების საფასურის სისტემური გადახდა და სხვა. 

· საქართველოს ტექნიკური უნივერსიტეტს ნდობა აქვს დაკარგული, თუმცა ის ტექნიკური ბაზა, რომელიც მას გააჩნია იძლევა მისი განვითარების პერსპექტივას კარგი მმართველისა და მენეჯმენტის პირობებში. რესპონდენტების მიერ საქართველოს ტექნიკური უნივერსიტეტი არ განიხილება თსუ–ს კონკურენტად  
 ორივე კატეგორიის რესპონდენტები მათთვის სასურველი უსდ–ს შესახებ ინფორმაციას ღებულობენ არაფორმალური საინფორმაციო წყაროების საშუალებით: ოჯახის წევრებისგან, ნათესავებისგან, ნაცნობებ-მეგობრებისგან, რომლებიც ამ კონკრეტულ უსდ-ში სწავლობენ, ასევე ტელევიზიის, ბეჭდური პრესისა და ინტერნეტის მეშვეობით. ყველაზე ეფექტურ საინფორმაციო წყაროდ დასახელდა ინტერნეტი, ხოლო ყველაზე სანდოდ ოჯახის წევრები და ნაცნობ-მეგობრები, რომლებიც კონკრეტულ უსდ–ში სწავლობენ. 
ჯგუფური დისკუსიის დროს გამოიკვეთა რომ საქართველოში ლიდერის სტატუსი აქვს თბილისის სახელმწიფო უნივერსიტეტს თუმცა გაზრდილი კონკურენციის პირობებში თსუ ვეღარ უწევს კონკურენციას სხვა უსდ-ებს. მათი აზრით, იმისათვის რომ თსუ-მ აღიდგინოს უპირობო ლიდერის სტატუსი აუცილებელია გაზარდოს სახელმწიფო გრანტების რაოდენობა, უზრუნველყოს კურსდამთავრებულთა დასაქმება.  განვითარდეს დასავლური სტანდარტების შესაბამისად. 
თსუ–ს ძლიერი და სუსტი მხარეები
ძლიერი მხარეები

· უმაღლესი განათლების სფეროში არსებული გამოცდილება, ტრადიციები
· სტაბილურობა
· მაღალკვალიფიციური პროფესორ–მასწავლებლები
· დიპლომის საზღვარგარეთის უნივერსიტეტების მიერ აღიარება
· ფინანსურად ხელმისაწვდომ უნივერსიტეტებს შორის საუკეთესო
· სასწავლო პროგრამების მრავალფეროვნება
  სუსტი/დასახვეწი მხარეები
· ადმინისტრაციული პრობლემები – საგნების არჩევის პროცედურების მოწესრიგება, სტუდენტების მიმართ დამოკიდებულების გაუმჯობესება 
· პრაქტიკული ცოდნის მიღების ნაკლებობა 
· ინფრასტრუქტურის გაუმჯობესება: მატერიალურ–ტექნიკური ბაზა, გარემო/ინტერიერი. ლაბორატორიები
· ზუსტ და საბუნებისმეტყველო მეცნიერებების განვითარების ხელშეწყობა
· სწავლების დონისა და პროფესორ–მასწავლებლების კვალიფიკაციის მონიტორინგი

3. კვლევის  შედეგები
3.1 უმაღლესი განათლების სფეროსთან დაკავშირებული ზოგადი დამოკიდებულებები
3.1.1 ასოციაციები  საქართველოს უმაღლეს სასწავლო დაწესებულებებთან დაკავშირებით.

 კვლევის მიზნებიდან გამომდინარე გამოიყო ოთხი ჯგუფი: აბიტურიენტები, რომლებიც თსუ–ში აბარებენ, აბიტურიენტები, რომლებიც თსუ–ში არ აბარებენ. მშობლები, რომელთა შვილებსაც გადაწყვეტილი აქვთ ჩააბარონ თსუ–ში და მშობლები, რომელთა შვილებიც არ აბარებენ თსუ–ში. 

გამოკითხულ აბიტურიენტ რესპოდენტებს შორის ასოციაციაციები საქართველოში არსებულ უნივერსიტეტებთან დაკავშირებით მრავალფეროვანია და ცალსახად პოზიტიურ ხასიათს ატარებს. განსხვავებული ასოციაციები აქვთ  იმ რესპონდენტებს  რომლებსაც გადაწყვეტილი აქვთ ჩააბარონ თბილისის სახელმწიფო უნივერსიტეტში. მათი პირველი აზრი ქართულ უნივერსიტეტებთან დაკავშირებით, არის თბილისის სახელმწიფო უნივერსიტეტი, რომელიც გაიგივებულია სწავლა–განათლებასთან, უკეთეს მომავალთან და პერსპექტივასთან. 

აბიტურიენტები, რომლებიც აბარებენ თსუ–ში ფიქრობენ რომ ქართულ უნივერსიტეტებს შორის ზოგიერთი სარგებლობს მკვეთრი ავტორიტეტით. რესპონდენტები მიიჩნევენ რომ საქართველოში არსებული უნივერსიტეტები იძლევიან საკმარის ცოდნას დასაქმებისთვისა და შემდგომი წარმატებისთვის. აბიტურიენტი რესპონდენტების უმრავლესობა  მიუხედავად იმისა თუ სად აბარებს თანხმდება იმ აზრზე, რომ წინა წლებთან შედარებით საქართველოს უნივერსიტეტებში სწავლების  დონე უფრო გაიზარდა, ასევე ამაღლდა პროფესორ–მასწავლებლების კვალიფიკაცია, რაც პირდაპირ კავშირშია სწავლების დონესთან.  აბიტურიენტები, რომლებიც თსუ–ში აბარებენ, მიიჩნევენ რომ წინა წლებთან შედარებით გაუმჯობესებულია ასევე სწავლების მეთოდები, შესაბამისად, გართულებულია სწავლაც, ამის ერთ–ერთ მიზეზად კი ასახელებენ პროფესორ–მასწავლებლების კონკურსის გზით შერჩევის მეთოდს, რამაც გამოიწვია მათი კვალიფიკაციის ამაღლება. გარდა ამისა, აბიტურიენტების მიერ დადებითად არის შეფასებული ის ფაქტი რომ გაცვლით პროგრამებს დიდი მნიშვნელობა ენიჭება სწავლების დონის გაზრდაში, რასაც წინა წლებთან შედარებით დიდი ყურადღება ენიჭება უნივერსიტეტების მხრიდან. აბიტურიენტები, რომლებიც თსუ–ში არ აბარებენ ფიქრობენ რომ ბოლო წლებში სწავლების გადასახადი გაძვირდა, შესაბამისად სწავლა არ არის ხელმისაწვდომი ბევრი ახალგაზრდისთვის. ასევე გამოითქვა უკმაყოფილება სახელმწიფო გრანტების განაწილებასთან დაკავშირებით; ტექნიკური და საბუნებისმეტყველო ფაკულტეტებისთვის გრანტების მინიჭება მათი აზრით უთანასწორობას წარმოშობს. გარდა ფინანსური ნაკლოვანებებისა აღინიშნა რომ სხვადასხვა უნივერსიტეტს სხვადასხვა სახის პრობლემა აქვს. მაგალითად, თსუ–ში ადმინისტრაციული პროცედურები არ მუშაობს გამართულად, საგნების არჩევის პროცესი არ არის მოწესრიგებული. სხვა უნივერსიტეტებში კი დაწესებულია სხვადასხვა სახის ჯარიმები (მაგ: გაცდენები) რაც თავისთავად აფერხებს სწავლების პროცესს. 
”ჩემი მეგობრები ჯავახიშვილში სწავლობენ და აღნიშნავენ, რომ ადმინისტრაციული სისტემა არ მუშაობს გამართულად” [აბიტურიენტები, რომლებიც არ აბარებენ თსუ–ში ]
”არის უნივერსიტეტი, სადაც ყველაფერზე ჯარიმებია, ვიცი რომ ეს პრობლემას ქმნის სწავლის მხრივ ამ უნივერსიტეტში” [ აბიტურიენტები, რომლებიც არ აბარებენ თსუ–ში]
რაც შეეხება მშობელთა ჯგუფებს, ამ შემთხვევაშიც ორივე ჯგუფი მიიჩნევს რომ უმაღლეს სასწავლებლებში გაზრდილია სწავლების დონე, განვითარებულია მატერიალურ ტექნიკური ბაზა, დახვეწილია საგამოცდო სისტემა. სწავლების თანამედროვე მეთოდებია, ეს კი გამოწვეულია იმით რომ გაიზარდა კონკურენცია უმაღლეს სასწავლებლებს შორის. დადებითად არის შეფასებული სტუდენტების წამახალისებელი პროგრამები, რაც განაპირობებს მოტივაციის გაზრდას სტუდენტებს შორის. მშობლების უმრავლესობა წინ გადადგმულ ნაბიჯად და დიდ უპირატესობად მიიჩნევს უნივერსიტეტების მიერ შემუშავებულ დასაქმების პროგრამებს. რაც შეეხება უმაღლესი განათლების სისტემაში ცვლილებებს, პირველ რიგში დასახელდა ერთიანი ეროვნული გამოცდების მნიშვნელობა. მშობლები მიიჩნევენ რომ უმაღლესი განათლების სფეროს ნაკლოვანებად ითვლება გაზრდილი სწავლების საფასური, მათი აზრით, სწავლების საფასური აღემატება  რეალური სწავლების დონეს. უნდა აღინიშნოს რომ მშობლები, რომელთა შვილებიც არ აბარებენ თსუ–ში ხაზს უსვამენ უმაღლესი სასწავლებლების ავტორიზაციის პროცესს. ისინი დიდი მნიშვნელობას ანიჭებენ სასწავლებლის სტაბილურობას ვინაიდან თუკი უნივერსიტეტი ვერ გაივლის ავტორიზაციას დიდი პრობლემების წინაშე მოუწევთ დადგომა. 
”გამოცდების სისტემა წინა სისტემასთან შედარებით ნამდვილად უფრო დახვეწილია” [მშობლები, რომელთა შვილებიც აბარებენ თსუ–ში]

                ” სწავლის დონემ აიწია....სწავლების დონეც და ხარისხიც აშკარად მომატებულია”  [მშობლები, რომელთა შვილებიც აბარებენ თსუ–ში]
”მე დადებითად მიმაჩნია ის რომ, არის უნივერსიტეტები, სადაც სტუდენტები საქმდებიან და განათლების თანხაც შეიძლება ამით გადაიხადონ” [მშობლები, რომელთა შვილებიც არ აბარებენ თსუ–ში]
 ”აკრედიტაციას რომ ვერ გაივლის უმაღლესი ესეც მშობელზე აისახება მძიმედ, იწყება მერე ფიქრი რა უშველო შენს შვილს” [მშობლები, რომელთა შვილებიც არ აბარებენ თსუ–ში]
3.1.2 სახელმწიფო და კერძო  უნივერსიტეტების მიმართ არსებული დამოკიდებულებები
 აბიტურიენტები რომლებიც აბარებენ თსუ–ში მიიჩნევენ რომ სახელმწიფო უნივერსიტეტები მეტი პრივილეგიით სარგებლობენ; სახელმწიფო უნივერსიტეტის დიპლომი აღიარებულია საზღვარგარეთ, დასაქმების მხრივ მეტი პერსპექტივაა. 

თითქმის იგივე მოსაზრებებს გამოხატავენ ამავე კატეგორიის მშობლები. ისინი პრივილეგიას სახელმწიფო უნივერსიტეტებს ანიჭებენ და მიიჩნევენ რომ სახელმწიფო სასწავლებლები უფრო სტაბილურია, დიპლომი აღიარებულია საზღვარგარეთ, თუმცა კერძო სასწავლებლებში სწავლების მხრივ უფრო მკაცრი მოთხოვნებია, ინფრასტრუქტურაც გაცილებით განვითარებულია, მაგრამ სწავლების საფასური არის ძალიან ძვირი, სწორედ ამიტომ არ არის ხელმისაწვდომი უმრავლესობითვის. აღსანიშნავია რომ რესპონდენტების აზრით, კერძო სასწავლებლებში  სწავლების დონე ძალიან არ აღემატება სახელმწიფო სასწავლებლების სწავლების დონეს, ვინაიდან სწორედ სახელმწიფო უმაღლესი სასწავლებლების პროფესორ–მასწავლებლები ასწავლიან კერძოშიც. სწორედ ამიტომ უმრავლესობა სახელმწიფო სასწავლებლებს ანიჭებს უპირატესობას. 

რაც შეეხება აბიტურიენტებს, რომლებიც თსუ–ში არ აბარებენ მიიჩნევენ რომ კერძო სასწავლებლებში სწავლების დონე უფრო მაღალია, მოწესრიგებულია სასწავლო პროცესი, უკეთესი ინფრასტრუქტურაა, აღჭურვილია თანამედროვე მატერიალურ ტექნიკური ბაზით და მაღალ კვალიფიციური პროფესორ–მასწავლებლები ასწავლიან. მათი აზრით, კერძო უმაღლესი სასწავლებლები ასევე გამოირჩევიან გაცვლითი და დასაქმების პროგრამებით.  რესპონდენტების უმრავლესობისთვის სწავლების მაღალი საფასური ასოცირებულია სწავლების მაღალ დონესთან, რაც მათი აზრით, მხოლოდ კერძო უმაღლესი სასწავლებლებისთვის არის დამახასიათებელი. რაც შეეხება სახელმწიფო უმაღლეს სასწავლებლებს, ამ შემთხვევაში ეს ჯგუფი აბიტურიენტებისა, როგორც პირველი ჯგუფი, მიიჩნევს რომ სახელმწიფო უმაღლესი სასწავლებლის დიპლომი აღიარებულია საზღვარგარეთ, რასაც კერძო სასწავლებლების ნაწილი ვერ უზრუნველყოფს. ორივე ჯგუფის აზრი თანხმდება ასევე იმაზე რომ, სახელმწიფო და კერძო უსდ–ს სტატუსის მნიშვნელობა დამოკიდებულია  გარკვეულ ფაკულტეტებზე, მაგალითად; ბიზნესისა და ეკონომიკის მიმართულებით კერძო უსდ–ს აქვს უპირატესობა, ხოლო ზუსტ და საბუნებისმეტყველო მიმართულებით სახელმწიფო უსდ–ს. 

მშობლების მეორე ჯგუფის აზრით, ძირითადი განსხვავება კერძო უსდ–ებსა და სახელმწიფო უსდ–ებს შორის არის სწავლების საფასური. კერძო უსდ–ებში მაღალი სწავლების საფასურია, რაც განაპირობებს სწავლების უფრო მაღალ დონესა და დასაქმების პერსპექტივას. თავის მხრივ მიუხედავად იმისა რომ სახელმწიფო უსდ–ებში დაბალი სწავლების საფასურია, ზოგიერთი სახელმწიფო უსდ-ც უზრუნველყოფს იგივე სწავლების დონეს რაც კერძო უსდ–შია, თუმცა იმ განსხვავებით რომ სახელმწიფო უსდ–ები გამოირჩევიან ავტორიტეტითა და სტაბილურობით. კერძო უსდ–ების უპირატესობა მათი აზრით, არის მკაცრი კონტროლის მექანიზმი, მონიტორინგი, განვითარებული ინფრასტრუქტურა, გარემო, ინტერიერი. 

აბიტურიენტებმა, რომლებიც აბარებენ თსუ–ში სახელმწიფო უსდ–ებს შორის, როგორც ყველაზე ძლიერი და წარმატებული გამოყვეს თსუ რამდენიმე მიზეზის გამო; სწავლების მაღალი დონე, კვალიფიციური პროფესორ–მასწავლებლები, ჩასაბარებლად ძნელი. ხოლო კერძო უსდ–ებში გამოიყო თავისუფალი უნივერსიტეტი, როგორც ყველაზე „ძვირიანი“ სასწავლებელი, რომელიც იძლევა სწავლების მაღალი დონისა და დასაქმების გარანტიას. 
”თსუ-ში ვიცი რომ მეტად არის სწავლა, ეს სხვებისგან ვიცი, სტუდენტი ნათესავები მყავს და ვხედავ რომ მართალა სწავლობენ” [აბიტურიენტები, რომლებიც აბარებენ თსუ–ში]

”თავისუფალ უნივერსიტეტში თვითონ ასაქმებენ თავიანთ კურსდამთავრებულებს....” [აბიტურიენტები, რომლებიც აბარებენ თსუ–ში]
ხოლო აბიტურიენტების მეორე ჯგუფმა ყველაზე ძლიერ და წარმატებულ სახელმწიფო უსდ–ებს შორის დაასახელა ილიას სახელმწიფო უნივერსიტეტი, რომელშიც სწავლების მაღალი დონე და განვითარებული ინფრასტრუქტურაა, გარდა ამისა ჩაბარებაც ადვილია და ყველასთვის ხელმისაწვდომია სწავლა. კერძო უსდ–ებს შორის ამ შემთხვევაშიც გამოიყო თავისუფალი უნივერსიტეტი, რომელშიც სწავლის საფასური ძალიან მაღალია, მაგრამ ამის კომპენსირებას დასაქმება და პოტენციური მაღალანაზღაურებადი სამსახური ახდენს. 
აბიტურიენტებისა და მათი მშობლების მოსაზრებით, რომლებიც თსუ-ში აბარებენ სახელმწიფო უსდ-ს გააჩნია გარკვეული უპირატესობები კერძო უსდ-თან მიმართებაში მაგალითად როგორიცაა; სტაბილურობა და დიპლომის საზღვარგარეთ აღიარება. თავის მხრივ აბიტურიენტებისა და მშობლების მეორე ჯგუფს მიაჩნია რომ კერძო უსდ-ებში სწავლების მაღალი საფასური განაპირობებს სწავლების მაღალ დონეს, გარდა ამისა მოწესრიგებულია სასწავლო გარემო/ინტერიერი. ორივე ჯგუფი თანხმდება იმაზე რომ კერძო უსდ-ებს შორის ყველა წარმატებულია თავისუფალი უნივერსიტეტი, ხოლო სახელმწიფო უსდ-ებს შორის პირველი ჯგუფის რესპონდენტების მიერ გამოიყო თბილისის სახელმწიფო უნივერსიტეტი, ხოლო მეორე ჯგუფის მიერ ილიას სახელმწიფო უნივერსიტეტი. 
3.1.3  ქართული და დასავლური უნივერსიტეტების მიმართ არსებული  დამოკიდებულებები
აბიტურიენტების, რომლებიც აბარებენ თსუ–ში აზრით, ევროპულ უნივერსიტეტებში ქართულ უნივერსიტეტებთან შედარებით სწავლების უფრო მაღალი სტანდარტებია, უფრო პრესტიჟულია, გამოირჩევა პროფესიონალიზმით.  მათი აზრით, ევროპული დიპლომი ასოციარებულია განათლების მაღალ დონესთან. ამავე კატეგორიის მშობლების აზრით კი ევროპულ დიპლომს დასაქმების თვალსაზრისით ენიჭება უპირატესობა. ისინი უფრო რაციონალურად უდგებიან საკითხს და მიიჩნევენ რომ ევროპული დიპლომი არ გულისხმობს აუცილებლად განათლების მაღალ დონეს. 
”პროფესიონალები მუშაობენ ჩემი აზრით და ყველაფერს ლექცია იქნება ეს თუ სხვა პროფესიონალურად უდგებიან უფრო” [აბიტურიენტები, რომლებიც აბარებენ თსუ–ში]

’’შეიძლება დიპლომი აიღოს აქ მაგრამ არ იყოს განათლებული, უბრალოდ აიღოს, მაგრამ იქ თუ იღებ დიპლომს უკვე განათლებული ხარ და ნასწავლი’’ [აბიტურიენტები, რომლებიც აბარებენ თსუ–ში]
მეორე ჯგუფის რესპონდენტებისთვის ევროპული განათლება პრიორიტეტულია რამდენიმე მნიშვნელოვანი მიზეზის გამო: განათლების დონე არის ძალიან მაღალი, ევროპული დიპლომი არის დასაქმების გარანტი, მოდურია და ბოლოს ასოცირებულია წარმატებასთან. მშობლებისთვის კი პრიორიტეტულია მაღალანაზღაურებადი სამსახურის გარანტიის თვალსაზრისით. 

4. პრიორიტეტული უმაღლესი სასწავლებლები
აბიტურიენტებსა და მშობლებს, რომელთაც გადაწყვეტილი აქვთ თსუ-ში ჩაბარება მიაჩნიათ რომ  ამას აქვს გარკვეული უპირატესობები, პირველ რიგში გამოიყო ის რომ თსუ არის სახელმწიფო უნივერსიტეტი, თსუ -ში სწავლების მაღალი დონეა, კვალიფიციური პროფესორ-მასწავლებლები ასწავლიან, სარგებლობს სახელმწიფოს მხარდაჭერით ეს კი სტაბილურობის გარანტია, რაც თავისთავად ნდობას ზრდის. პრესტიჟულია, რაც განსაზღვრულია გამოცდილებითა და ტრადიციებით. მშობლების აზრით, თსუ-ს დიპლომი გარკვეულწილად  იძლევა დასაქმების პერსპექტივას, თუმცა ეს დამოკიდებულია თვითონ კურსდამთავრებულის ცოდნის დონეზე. აბიტურიენტების აზრით, თსუ-ში სწავლა კვალიფიციურ პროფესიონალად ჩამოყალიბებას გულისხმობს. მათი აზრით, თსუ-ზე არჩევანი შეაჩერეს ასევე იმ ფაქტორის გამოც რომ მიღებული დიპლომი აღიარებულია საზღვარგარეთ, ასევე აქვს გაცვლითი პროგრამების ფართო სპექტრი. როგორც მშობლებისთვის ასევე აბიტურიენტებისთვისაც თსუ-ში ჩაბარება არის ხელსაყრელი ფინანსური თვალსაზრისით, მათთვის სწავლების საფასური ხელმისაწვდომია. 

მეორე ჯგუფის რესპონდენტებისთვის ერთიანი ეროვნული გამოცდების ჩამონათვალში პრიორიტეტული უმაღლესი სასწავლებლებს შორის პირველ რიგში დასახელდა ილიას სახელმწიფო უნივერსიტეტი, შემდეგ კი თავისუფალი უნივერსიტეტი. დასახელდა ასევე სახელმწიფო სამედიცინო უნივერსიტეტი, საქართველოს ტექნიკური უნივერსიტეტი, შავი ზღვის საერთაშორისო უნივერსიტეტი. 

აბიტურიენტებისა და მშობლების მოსაზრებით, ილიას სახელმწიფო უნივერსიტეტზე არჩევანი შეაჩერეს იმიტომ რომ გამოირჩევა სწავლების მაღალი დონით, სწავლების თანამედროვე მეთოდებით, თანამედროვე ინფრასტრუქტურით, მისაღები სწავლების საფასურით, ჩაბარების მარტივი პირობებით, არსებული გაცვლითი პროგრამებით. რაც შეეხება თავისუფალ უნივერსიტეტს, აბიტურიენტების აზრით, სწავლების ყველაზე მაღალი დონეა, თანამედროვედ აღჭურვილი ინფრასტრუქტურაა და აქვს სწავლის საფასურის გადახდის ეფექტური სისტემა როგორიცაა, ეტაპობრივი გადახდა და თვითდაფინანსების სისტემა, რომელიც გულისხმობს სწავლის დამთავრების შემდეგ სწავლის საფასურის დაფარვას. ეს პირობა არჩევანის გაკეთებისას გადამწყვეტი მნიშვნელობის აღმოჩნდა. გარდა ამისა, მათი აზრით, თავისუფალი უნივერსიტეტის კურსდამთავრებული ადვილად საქმდება და აქვს მაღალანაზღაურებად სამსახურში დასაქმების მეტი შანსი. და ბოლოს ცალკეული მიმართულებით (ბიზნესისა და ეკონომიკის) განათლების ყველაზე კარგ დონეს იძლევა საქართველოში არსებულ უნივერსიტეტებს შორის. 
5. საინფორმაციო წყაროები
ორივე ჯგუფის აბიტურიენტი რესპონდენტები უნივერსიტეტების შესახებ ინფორმაციას ღებულობენ მშობლებისგან, ნათესავებისგან, ნაცნობებისგან, მეგობრებისგან, რომლებიც ამ უნივერსიტეტში სწავლობენ. ასევე სხვა საინფორმაციო საშუალებებით როგორიცაა; ტელევიზია, პრესა და ინტერნეტი. მათი აზრით, ყველაზე ეფექტური საინფორმაციო საშუალება არის ინტერნეტი, კონკრეტულად კი უმაღლესი სასწავლო დაწესებულების ოფიციალური ვებ-გვერდები. თუმცა აღნიშნავენ რომ ინტერნეტით მოპოვებული ინფორმაცია მათთვის არ არის ყველაზე სანდო, უპირატესობას ანიჭებენ  უნივერსიტეტში სტუმრობას და მათთვის საჭირო ინფორმაციის ამ გზით მოპოვებას, გარდა ამისა უმრავლესობა აღნიშნავს რომ ინტერნეტით მოპოვებულ ინფორმაციაზე მეტად ენდობიან მათი მეგობრების, ნაცნობების რომლებიც ამ უნივერსიტეტში სწავლობენ, ახლობლებისა და ავტორიტეტი პიროვნებების (ვინც უკვე მიაღწია გარკვეულ წარმატებას თავის სფეროში) რჩევას. 

მშობლები ჩართულები არიან უმაღლესი სასწავლო დაწესებულების არჩევის პროცესში. თუმცა  უმრავლესობამ აღნიშნა რომ საბოლოო გადაწყვეტილებას ღებულობენ თვითონ აბიტურიენტები. თავის მხრივ, მშობლების საინფორმაციო წყაროს წარმოადგენს იგივე საინფორმაციო საშუალებები რაც აბიტურიენტებმა დაასახელეს; ახლობლების, მეგობრების ნაცნობების წრე. გარდა ამისა, უმაღლესი სასწავლებლის არჩევის პროცესში მნიშვნელობა ენიჭება მშობლის გამოცდილებას ანუ რომელი უმაღლესი სასწავლებელი აქვს თვითონ მშობელს დამთავრებული. 

რესპონდენტების უმრავლესობამ აღნიშნა რომ უმაღლესი სასწავლებლის არჩევა პირველ რიგში დამოკიდებულია ფაკულტეტის არჩევაზე, პირველ რიგში ხდება განსაზღვრა კონკრეტული ფაკულტეტის შემდეგ კი შესაბამისი უმაღლესი სასწავლო დაწესებულების. გარდა ამისა, აღინიშნა რომ არჩევანის შეცვლის ერთ-ერთი პოტენციური მიზეზი შეიძლება იყოს სწავლის საფასურის გაზრდა. რესპონდენტების უმრავლესობის  მოსაზრებით უმაღლესი სასწავლებლის პრესტიჟულობას განსაზღვრავს  ხალხში გავრცელებული აზრი უმაღლესი სასწავლებლის შესახებ, თუკი უნივერსიტეტი არის მოთხოვნადი ხალხის მხრიდან, ეს იმის მაჩვენებელია რომ იქ სწავლების მაღალი დონეა. მათი აზრით, თავის მხრივ უნივერსიტეტის პრესტიჟი განსაზღვრავს უნივერსიტეტის წარმატებულობას, თუმცა ასევე აუცილებელია: 
· პროფესორ-მასწავლებელის მაღალი კვალიფიკაცია
· სწავლების თანამედროვე მეთოდები
· მოწესრიგებული სასწავლო გარემო
· სტუდენტების დიდი რაოდენობა
· საზოგადოებაში არსებული სოციალური დონის შესაბამისი სწავლების საფასური 
· საზღვარგარეთ აღიარებული დიპლომის უზრუნველყოფა
· გაცვლითი პროგრამების ფართო სპექტრი
· წარმატებული კურსდამთავრებულები
· დასაქმების მაღალი შანსი

· აბიტურიენტებისთვის მიმზიდველი რეკლამა
სწორედ ასეთ ეფექტურ რეკლამად დასახელდა თავისუფალი უნივერსიტეტის  რეკლამა ”ისწავლე და ასწავლე”. აბიტურიენტები, რომლებიც აბარებენ თსუ-ში ზემოთ ჩამოთვლილი ფაქტორების გარდა უნივერსიტეტის წარმატების ერთ-ერთ მაჩვენებლად მიიჩნევენ ტრადიციასა და გამოცდილებას, რომელიც უსდ -ს აქვს უმაღლესი განათლების სფეროში. 
6. მოლოდინები უმაღლეს სასწავლო დაწესებულებაში სწავლასთან დაკავშირებით
აბიტურიენტებს, რომლებიც თსუ-ში აბარებენ აქვთ მოლოდინი რომ უნივერსიტეტში შეძლებენ საფუძვლიანი ცოდნის მიღებას, დიპლომით კი დასაქმებას. მათი გადაწყვეტილება რომ ჩააბარონ თსუ-ში შეიძლება შეიცვალოს მხოლოდ იმ შემთხვევაში თუკი გადაწყვეტენ საზღვარგარეთ სწავლის გაგრძელებას. რაც შეეხება ამავე კატეგორიის მშობლების მოლოდინებს მათ მიაჩნიათ, რომ თსუ-ში სწავლა განაპირობებს  კარგ სპეციალისტად ჩამოყალიბებას, პასუხისმგებლობის გრძნობის გაზრდას, პირად ცხოვრებაში წარმატებას.  გარდა ამისა მეორე ჯგუფის მშობლებს აქვთ მოლოდინი რომ მათი შვილი შეძლებს ცოდნის მიღებას, საქმის პროფესიონალად ჩამოყალიბებას, მაგისტრატურაში კი სწავლების დონის ამაღლებას. 

“ამ დიპლომით ვიმუშავებთ და ავაწყობთ ჩვენს მომავალს” [აბიტურიენტები, რომლებიც აბარებენ თსუ–ში]
”უნდა იყოს თავისი საქმის პროფესიონალი” [მშობლები, რომელთა შვილებიც არ აბარებენ თსუ–ში]
7. უმაღლესი სასწავლო დაწესებულებების იმიჯი
7.1 თბილისის სახელმწიფო უნივერსიტეტი 

7.1.1 ასოციაციები 
აბიტურიენტები  და მშობლები რომელთა შვილებიც თსუ-ში აბარებენ  მიიჩნევენ რომ თსუ  არის ტრადიციული, პრესტიჟული და უმაღლესი განათლების სფეროს იმედი. 

 ”როგორც პატრიარქის იმედზე ვართ დღეს ასევეა ეს უნივერსიტეტიც”  [მშობელთა ჯგუფი რომელთა შვილებიც აბარებენ თსუ-ში]

რესპონდენტები რომლებიც არ აპირებენ თსუ–ში ჩაბარებას უფრო კრიტიკულად უდგებიან თბილისის სახელმწიფო უნივერსიტეტს და აღნიშნავენ რომ  თსუ დიდი ავტორიტეტით სარგებლობდა, თუმცა დღესდღეობით ეს ავტორიტეტი არ არის ისეთივე სიძლიერის რაც ადრე იყო. არ არიან ისეთივე მაღალკვალიფიციური პროფესორ-მასწავლებლები და არც სტუდენტების მიმართ დამოკიდებულება არ არის შენარჩუნებული მაღალ დონეზე, ეს ყველაფერი კი უარყოფითად აისახება მის სახელზე. გარდა ამისა აღინიშნა რომ სწავლების საფასური არ შეესაბამება სწავლების დონეს. სწავლის გადასახადი გაცილებით მაღალია ვიდრე მიღებული ცოდნის დონე. გარდა ამისა უნივერსიტეტში ბოლო წლებში მომხდარი მოვლენები, როგორიცაა პროფესორ - მასწავლებლების გათავისუფლება, რექტორთან დაკავშირებული ხმაურიანი ამბები უარყოფითად აისახება უნივერსიტეტის იმიჯზე. 

”ეს იყო უნივერსიტეტი სადაც ბევრი კარგი ლექტორი ასწავლიდა, ახლა ისე აღარ არის რაც ადრე იყო გაყიდეს რაღაცეები, თუ ისე გადააკეთებენ როგორც თავისუფალ უნივერსიტეტს შეიძლება რაღაც გამოვიდეს, მაგრამ ისე ნამდვილად აღარ არის ჩემთვის რა იყო. უნივერსიტეტმა დაკარგა ცოდნის ტაძრის სტატუსი” [მშობელთა ჯგუფი. რომელთა შვილებიც არ აბარებენ თსუ-ში]

მიუხედავად თსუ-ს მიმართ ასეთი დამოკიდებულებისა რესპონდენტებს მიაჩნიათ რომ კონკურენციის პირობებში თსუ-მ კი დაკარგა ერთადერთი უნივერსიტეტის სახელი, მაგრამ  ფუნდამენტური ცოდნის მიღების კერის ფუნქცია აუცილებლად უნდა შეინარჩუნოს, ეს კი მხოლოდ კარგი მმართველის  მიერ არის შესაძლებელი. 

7.1.2 პერსონიფიკაცია 
აბიტურიენტების ნაწილი,  რომლებიც  თსუ-ში აბარებენ მიიჩნევენ რომ ის ხასიათდება იმავე თვისებებით, რაც თავისუფალ უნივერსიტეტს ახასიათებს იმ განსხვავებით რომ თსუ უფრო დიდია ასაკით. 

გარეგნული მახასიათებლები   თსუ-ს პერსონიფიცირებული ხატი 40-50 წლის, გამოცდილების მქონდე ტრადიციული, ინტელექტუალი მამაკაცია, რომელიც ამავე დროს არის თანამედროვე. თავისუფალი უნივერსიტეტისგან განსხვავებით გაცილებით სერიოზულად უდგება საქმეს. 

თვისებები\ხასიათი  აბიტურიენტების მიერ რომლებიც თსუ–ში აბარებენ  - თსუ ხასიათდება როგორც განათლებული, გამოცდილი, პატრიოტი, ჩამოყალიბებული აკადემიური პიროვნება, რომელიც ინტელიგენციას მიეკუთვნება, კეთილი და მზრუნველია, რომელიც მუდმივად ვითარდება, ქველმოქმედი, ხელგაშლილი პიროვნებაა, რომელიც მუდამ მზად არის სხვას დაეხმაროს, თუმცა ფინანსურად საშუალო შეძლებისაა. არის თავმბდაბალი რის გამოც ზოგჯერ შეიძლება ჩრდილში მოექცეს. კომუნიკაბელურია. უარყოფით თვისებად მიჩნეულია ის რომ არის ძალიან მიმდობი და  ნაკლებად თვითკრიტიკული. მისი მომავალი დანახულია როგორც პერსპექტიული და წარმატებული თუმცა ამავე დროს მიღწეული აქვს დიდი წარმატებისთვის და აქვს დიდი სახელი/იმიჯი, მიუხედავად ამისა როგორც პიროვნება მუდმივად ვითარდება და იზრდება.   მეორე ჯგუფის რესპონდენტების მიერ - თსუ ხასიათდება როგორც საშუალოზე ცოტა მაღალი ფენის წარმომადგენელი, აკადემიური პერსონალი, ისტორიკოსი, პატრიოტი, დიდი გამოცდილების მქონე, განათლებული, თუმცა ცოტათი მოძველებული, კმაყოფილი იმით რასაც მიაღწია სწორედ ამიტომ ერთ ადგილზე გაჩერებული. 
7.2 საქართველოს ტექნიკური უნივერსიტეტი

7.2.1 ასოციაციები
აბიტურიენტები, რომლებიც აბარებენ თსუ–ში  ტექნიკურ უნივერსიტეტს ახასიათებენ, როგორც ჩასაბარებლად მარტივ უნივერსიტეტს, სადაც სწავლების შედარებით დაბალი დონეა, ადვილია ჩაბარება და ნაკლებად პერსპექტიულია. ამავე კატეგორიის მშობლების აზრით, ტექნიკურ უნივერსიტეტში სწავლობენ მხოლოდ დიპლომისა და სტუდენტობის გამოცდილების მისაღებად. ნაკლებია ნდობა ამ სასწავლებლისადმი აბიტურიენტებისა და მშობლების მხრიდან. თუმცა აღინიშნა დადებითი მხარეებიც, როგორიცაა; სახალმწიფოს მხრიდან მხარდაჭერა, რაც გამოიხატება სახელმწიფო გრანტების გადანაწილებაში, რამაც გაზარდა ზოგიერთი ფაკულტეტისადმი მოთხოვნა, შესაბამისად მათი აზრით, ამ კონკრეტულ უნივერსიტეტში არსებული ტრადიციების გამო მას აქვს პოტენცია, რომ გაიზარდოს მისი პრესტიჟი, თუმცა ამის მიღწევა მხოლოდ კარგი მენეჯმენტის წყალობით არის შესაძლებელი. ამ ეტაპზე კი უმრავლესობის აზრით, მისი როგორც თბილისის სახელმწიფო უნივერსიტეტის კონკურენტის განხილვა არ იქნება მართებული. 

ამ საკითხთან დაკავშირებით ძირითადად ანალოგიური მოსაზრება გამოთქვეს მეორე კატეგორიის აბიტურიენტებმა  და მშობლებმა მათი აზრით, საქართველოს ტექნიკურ უნივერსიტეტში არ არის სიმკაცრე, რაც სწავლების პროცესს არასერიოზულობას სძენს. დადებით მხარედ კი დასახელდა ის ფაქტი რომ  მატერიალურ ტექნიკური ბაზა არის განახლებული და სწავლების საფასური არ არის მაღალი. უარყოფითად კი დასახელდა ის რომ საქართველოს ტექნიკურმა უნივერსიტეტმა კონკურენციის პირობებში ვერ შეძლო საკუთარი პირობების გაუმჯობესება, სწორედ ამან განაპირობა მისი ნაკლებად პრესტიჟულობა. 

7.2.2 პერსონიფიკაცია
გარეგნული მახასიათებლები  გარეგნულად საქართველოს ტექნიკური უნივერსიტეტის პერსონიფიცირებული ხატი 45 წლის კაცია. რესპონდენტების აზრით, საქართველოს ტექნიკური უნივერსიტეტი თავისი ისტორიიდან გამომდინარე ძალიან ახალგაზრდა ვერ იქნება. უმრავლესობის მიერ დახასიათებულია უარყოფითი თვისებებით როგორიცაა; გარეგნულად მოუწესრიგებელი, დაუსაქმებელი, უპერსპექტივო, უდისციპლინო. ცხოვრებაზე ხელჩაქნეული. რესპონდენტები ძირითადად ვერ ხედავენ მის მომავალს მხოლოდ და მხოლოდ იმ შემთხვევაში თუკი მოხდება ძირეული ცვლილებები მის პიროვნებაში. 

თვისებები\ხასიათი  პერსონიფიცირებული საქართველოს ტექნიკური უნივერსიტეტი ცალსახად უარყოფითი თვისებების მატარებელ ადამიანად მოიაზრება. დახასიათებულია როგორც ეგოისტი, ადამიანი, რომელიც მხოლოდ საკუთარ თავზე ზრუნავს, შურიანი ადამიანი, რომელსაც შურს წარმატებული ადამიანების (ამ შემთხვევაში წარმატებულად დასახელდა თბილისის სახელმწიფო უნივერსიტეტი) მხიარული, გართობის, ქეიფის მოყვარული, რაც მისი ნაკლებად სერიოზულობის მაჩვენებელია. დახასიათებულია როგორც პიროვნება, რომელსაც აქვს სმისადმი მიდრეკილება, ხშირად იტყუება, რაც მის არასტაბილურობაზე მეტყველებს. რესპონდენტების უმრავლესობამ თავი შეიკავა მასთან ურთიერთობისგან ზემოთ ჩამოთვლილი უარყოფითი თვისებების გამო. 


7.3 ილიას სახელმწიფო უნივერსიტეტი

7.3.1 ასოციაციები
იმ რესპონდენტების აზრით, რომლებიც აბარებენ თსუ-ში ილიას სახელმწიფო უნივერსიტეტი არის განვითარებადი, პროგრესირებადი უნივერსიტეტი, რომელსაც საკმაოდ მჭიდრო კავშირები აქვს დასავლურ უნივერსიტეტებთან. მიუხედავად ამისა მათი აზრით, ილიას უნივერსიტეტში საშუალო დონის სწავლებაა, თუმცა ზოგიერთი ფაკულტეტი შედარებით უფრო განვითარებულია ვიდრე სხვა. გარდა ამისა რესპონდენტებმა დისკუსიის პროცესში ხაზი გაუსვეს რომ  თსუ-ში გაცილებით კარგი სწავლებაა ვიდრე ილიას უნივერსიტეტში, კონკურენციის პირბებში ისინი თსუ-ს ანიჭებენ უპირატესობას.  ხოლო მეორე ჯგუფის რესპონდენტების აზრით, ილიას სახელმწიფო უნივერსიტეტში პედაგოგების გადამზადება ხდება მაღალ დონეზე, რაც ამაღლებს სწავლების დონეს. განსაკუთრებული მხარდაჭერით სარგებლობს სახელმწიფოს მხრიდან, რასაც მისი რექტორის დამსახურებად მიიჩნევენ, თუმცა რექტორთან მიმართებაში აღინიშნა რომ ქმნის უარყოფით განწყობას, ვინაიდან არის ძალიან ამბიციური. აღინიშნა მისი სისუსტეებიც როგორიცაა ზედმეტი რეკლამა და სტუდენტების უკმაყოფილება სხვადასხვა მიზეზების გამო. 
”თვითონ სტუდენტი რომ უკმაყოფილოა (ილიას სახელმწიფო უნივერსიტეტით) ესეც ხშირად ისმის ხოლმე” [მშობლები, რომელთა შვილებიც არ აბარებენ თსუ–ში]

7.3.2 პერსონიფიკაცია

გარეგნული მახასიათებლები  ილიას სახელმწიფო უნივერსიტეტის პერსონიფიცირებული ხატი 30-35 წლის ახალგაზრდა მამაკაცია, რომელიც სერიოზულია, საქართველოს ტექნიკური უნივერსიტეტისგან განსხვავებით გარეგნულად მოწესრიგებული, ასაკის შესაბამისად განათლებული. მიეკუთვნება საშუალო სოციალურ ფენას. 

თვისებები\ხასიათი  აბიტურიენტები, რომლებიც თსუ-ში აბარებენ ილიას სახელმწიფო უნივერსიტეტს ახასიათებენ როგორც  თავშეკავებულს, პუნქტუალურს, ნაკლებად კონტაქტურს. ჩაკეტილ პიროვნებას, რომელსაც უყვარს წიგნების კითხვა. მხოლოდ განათლებაზე ორიენტირებულს, მკაცრს და სერიოზულს, რომელიც არ არის დაოჯახებული, მხოლოდ იმიტომ რომ არ აქვს ამისთვის დრო, თუმცა ამ პიროვნებას აქვს გარშემომყოფებთან კარგი დამოკიდებულება. ძირითადად ის აკადემიურ ადამიანად გვევლინება, რომელიც ყოველთვის ცდილობს ხაზი გაუსვას საკუთარ ღირსებას. ამ თვისებებიდან გამომდინარე რესპონდენტების უმრავლესობამ გამოთქვა ამ პიროვნებასთან შემდგომი მეგობრული ურთიერთობის გაგრძელების სურვილი. 
          ”მხოლოდ წიგნი და განათლება იმის მიუხედავად რომ უკვე განათლებულია,            თვითონ ისწავლა და სხვას ასწავლის” [აბიტურიენტების ჯგუფი რომლებიც თსუ-    ში აბარებენ]
აბიტურიენტების მეორე ჯგუფი პირველი ჯგუფისგან განსხვავებით ილიას სახელმწიფო უნივერსიტეტს ახასიათებს როგორც კომუნიკაბელურს, მეგობრულს და კეთილს, საშუალოდ წარმატებულს აკადემიურ პიროვნებას, რომელიც მოღვაწეობს სხვადასხვა სფეროებში. 

7.4 თავისუფალი უნივერსიტეტი 

7.4.1 ასოციაციები

რესპონდენტების უმრავლესობის მოსაზრებები თანხმდება თავისუფალ უნივერსიტეტთან მიმართებაში. მათი აზრით, თავისუფალი უნივერსიტეტი უზრუნველყოფს სწავლების მაღალ დონეს,  სწავლების თანამედროვე მეთოდებს, აკმაყოფილებს შრომის ბაზრის თანამედროვე მოთხოვნებს, აქვს კარგი ინფრასტრუქტურა, კვალიფიციური პროფესორ-მასწავლებლები, მონიტორინგის მაღალი დონე. ყველაზე დიდი უპირატესობა რაც თავისუფალ უნივერსიტეტს სხვა უნივერსიტეტებთან შედარებით გამოკვეთილად ახასიათებს არის დასაქმების მაღალი პერსპექტივა. სწორედ ეს არის ყველაზე მნიშვნელოვანი მოტივი აბიტურიენტებისთვის ჩააბარონ თავისუფალ უნივერსიტეტში. თუმცა მასაც გააჩნია გარკვეული ნაკლოვანებები როგორიცაა მხოლოდ ერთ კონკრეტულ მიმართულებაზე ორიენტაცია და სწავლების მაღალი საფასური. გარდა ამისა აქვს კარგად მოფიქრებული რეკლამა (გადაცემა ”შეგირდი”) რაც  ზრდის აბიტურიენტებისა და სტუდენტების  მოტივაციას. 
”როცა იქ (თავისუფალი უნივერსიტეტში) შევიდა იმდენად მოეწონა, მანამდე შეგირდი ნახა კიდევ და მოეწონა, გადასახადი კი მაფიქრებს ძალიან და თვითონაც ფიქრობს, მაგრამ უკვე აღარ ვუშლით ხელს. უფრო ძლიერი სწავლაა, დასაქმების პერსპექტივა მეტია და მეტ წარმატებას მიაღწევს...” [მშობლები, რომელთა შვილებიც არ აბარებენ თსუ–ში]
7.4.2 პერსონიფიკაცია
გარეგნული მახასიათებლები   გარეგნულად თავისუფალი უნივერსიტეტი რესპონდენტების წარმოდგენაში ძირითადად 20-25 წლის ახალგაზრდაა, რომელიც საკმაოდ არის დარწმუნებული საკუთარ თავში და რომელსაც სხვები ამის გამო პატივს სცემენ.  მიეკუთვნება მაღალ სოციალურ ფენას. 

თვისებები\ხასიათი  რესპონდენტების უმრავლესობამ თავისუფალი უნივერსიტეტი დაახასიათა ძალიან პოზიტიურ პიროვნებად, რომელსაც თითქმის არ აქვს ნაკლი, რაც აქვს ისიც მის უპირატესობაზე მიუთითებს. ფინანსურად შეძლებულია, იმსახურებს ხალხის მოწონებას აქვს ადაპტაციის კარგი უნარი. მისთვის ცხოვრებაში მთავარია წარმატების მიღწევა. ჰყავს წარმატებული მეგობრები თუმცა  თავის წრეში ყველაზე პოპულარული და წარმატებულია. ლიდერია და მუდმივად ვითარდება. კარიერისტი პიროვნებაა აქიდან გამომდინარე ზოგჯერ ზედმეტად თავდაჯერებულია, თუმცა ძალიან ნიჭიერი და მიზანდასახულია. რესპონდენტების მხრიდან აღქმულია როგორც ბიზნესმენი ან ბანკის მმართველი.  გამოირჩევა ორიგინალურობითა და მრავალფეროვნებით. თავისუფალი უნივერსიტეტის თვისებები მიუთითებს მის აქტიურ, ენერგიულ, პროგრესირებად ბუნებაზე. რესპონდენტების აზრით, თავისუფალი უნივერსიტეტს ძალიან წარმატებული მომავალი აქვს თავისი ნიჭისა და პირივნული თვისებების წყალობით. ძირითადი ნაკლი რაც თავისუფალ უნივერსიტეტს ახასიათებს არის სიამაყე, თუმცა ესეც დადებითი კუთხით არის დანახული. აქვს თანამედროვე სახლი, რაც მიუთითებს თავისუფალი უნივერსიტეტის კეთილმოწყობილ შენობებზე. 

7.5 საქართველოს უნივერსიტეტი 

7.5.1 პერსონიფიკაცია
თვისებები\ხასიათი   საქართველოს უნივერსიტეტის პერსონიფიცირებული ხატი ასაკით ძალიან პატარაა დაახლოებით 13 წლის, ხასიათდება შედარებით უარყოფითი თვისებებით როგორიცაა გამოუცდელი, ცოტათი ზარმაცი, განებივრებული, რაც მისი ასაკით აიხსნება. მიეკუთვნება საშუალო ფენას, რომლის ინტერესს ფინანსური წინსვლა წარმოადგენს.  რესპონდენტები ძირითადად არ ფლობდნენ საფუძვლიან ინფორმაციას ამ უსდ-ს შესახებ. 

8. თსუ-ს  აღქმული ძლიერი და სუსტი მხარეები
აბიტურიენტები, რომლებსაც თსუ-ში აქვთ გადაწყვეტილი ჩაბარება მიიჩნევენ რომ სწავლის დამთავრების შემდეგ მათ წარმატების დიდი შანსი აქვთ ეს კი განისაზღვრება დასაქმებით. რესპონდენტები დადებითად აფასებენ, რომ თსუ ცდილობს დასავლური ტიპის უნივერსიტეტს დაემსგავსოს. მათი აზრით, მაღალი კონკურენციის პირობებში თსუ-ს ზოგიერთი ფაკულტეტი ინარჩუნებს სიძლიერეს (მაგ: ეკონომიკისა და ბიზნესის ფაკულტეტი, იურიდიული) გარდა ამისა, მათთვის ხელმისაწვდომია თსუ-ს სწავლების საფასური, რაც სწავლების დონის ადეკვატურია, ეს კი მათთვის ყველაზე მნიშვნელოვანი და გადამწყვეტი ფაქტორია. მეორე ჯგუფის რესპონდენტების აზრით, ყველაზე დიდი უპირატესობა რაც თსუ-ს სხვა უნივერსიტეტებთან მიმართებაში გააჩნია არის დიდი ისტორია და გამოცდილება, კვალიფიციური კადრები, რომლებსაც განათლება უცხოეთში აქვთ მიღებული. თვითონ თსუ-ში არ აბარებენ რამდენიმე მიზეზის გამო:

· სხვა უნივერსიტეტში ჩაბარება უფრო ადვილია
·  ფაკულტეტი, რომელზეც გააკეთეს არჩევანი უფრო ძლიერია სხვა უნივერსიტეტში (ეკონომიკისა და ბიზნესის ფაკულტეტი თავისუფალი უნივერსიტეტი) 
· და ბოლოს მეგობრების გარემოცვის გავლენით. 
გარდა ამისა მათი აზრით, გაზრდილი კონკურენციის პირობებში თსუ ლიდერობას ვერ ინარჩუნებს და აუცილებელია იმიჯის შენარჩუნებისთვის სწავლების თანამედროვე მეთოდების დანერგვა. 
”ადრე იძახდნენ რომ ყველაზე მაგარი თსუ-ა. ახლა უკვე იციან და გამოცდილებამაც ანახა რომ არსებობს მასზე უკეთესი უმაღლესები” [აბიტურიენტების ჯგუფი, რომლებიც თსუ-ში არ აბარებენ]

რესპონდენტების, რომლებიც აბარებენ თსუ–ში მოსაზრებით,  დღესდღეობით საქართველოში ლიდერის სტატუსი აქვს თბილისის სახელმწიფო უნივერსიტეტს, პირველ რიგში გამომდინარე იქიდან რომ ხელმისაწვდომ უნივერსიტეტებს შორის საუკეთესოა, აქვს ბევრი მიმართულება, რაც მის კერძო უნივერსიტეტებთან მიმართებაში უპირატესობაზე მიუთითებს. მიუხედავად ამისა რესპონდენტების აზრით, კონკურენციის პირობებში თსუ-მ იმისთვის რომ კიდევ უფრო აღიდგინოს და შეინარჩუნოს უპირობო ლიდერის სახელი აუცილებელია გაზარდოს სახელმწიფო გრანტების რაოდენობა, გაზარდოს კურსდამთავრებულთა დასაქმების შანსები, გარდა ამისა მუდმივად განვითარდეს დასავლური განათლების სტანდარტების შესაბამისად. შექმნას ისეთი პირობები რომ აბიტურიენტს არ გაუჩნდეს სურვილი სწავლა გააგრძელოს საზღვარგარეთ ეს კი მათი აზრით, შესაძლებელია სწავლების დონის ამაღლებით, თანამედროვედ აღჭურვილი მატერიალურ-ტექნიკური ბაზით, გარემო/ინტერიერით, ლაბორატორიებით, სტუდენტური ქალაქებით/კამპუსებით. ცალკეული რესპონდენტების მოსაზრებით, აუცილებელია იმიჯის შენარჩუნების მიზნით სწორად დადგეგმილი რეკლამაც. ამავე კატეგორიის მშობლების აზრით, იმისათვის რომ თსუ-მ შეძლოს საკუთარი სტატუსის შენარჩუნება აუცილებელია ჰყავდეს მაღალკვალიფიციური პროფესორ-მასწავლებლები, რომლებსაც ექნებათ შესაბამისი გამოცდილება, სტუდენტებთან კარგი დამოკიდებულება. საჭიროების შემთხვევაში უნდა მოხდეს უცხოელი სპეციალისტების მოწვევა, რათა ხელი  შეეწყოს ნაკლებად განვითარებულ დარგებს. მშობლების აზრით, სწავლების პროცესში აუცილებელია პრაქტიკის გავლა, რაც გაზრდის დასაქმების შესაძლებლობას.  ამ კატეგორიის აბიტურიენტებისა და მშობლების მოსაზრებით, თსუ-ს რექტორს ენიჭება დიდი მნიშვნელობა უნივერსიტეტის განვითარების საქმეში. მშობლების აზრით, უნივერსიტეტის რექტორი უნდა იყოს კარგი მმართველი იმსახურებდეს პატივისცემას, იყოს პატიოსანი, ჰქონდეს ნეიტრალური დამოკიდებულება პოლიტიკური მოვლენებისადმი. 

”ძალიან დიდი ფაქტორია ვინ არის უნივერსიტეტის სახე. უნივერსიტეტის რექტორი კარგი მმართველი და ყვალასთვის პატივსაცმეი ადამიანი უნდა იყოს. მის პატიოსნებაში და კეთილშობილებაში ეჭვი არავის არ უნდა ეპარებოდეს” [მშობლები, რომელთა შვილებიც აბარებენ თსუ–ში]

აბიტურიენტების მოსაზრებით, რექტორი უნდა იყოს მოტივირებული პირველ რიგში და ასევე უნდა მოახდინოს მონიტორინგი როგორც სწავლების დონის ასევე პროფესორ-მასწავლებლების კვალიფიკაციის. 

მეორე ჯგუფის რესპონდენტების უმრავლესობის აზრით დღეისათვის საქართველოში ყველაზე  წარმატებული უსდ არის თავისუფალი უნივერსიტეტი. ხოლო თსუ-მ იმისათვის რომ დაიბრუნოს ძველი სახელი პირველ რიგში უნდა განავითაროს ზუსტ და საბუნებისმეტყველო მეცნიერებები, ამაში კი აუცილებლად მიიღოს სახელმწიფოს მხარდაჭერა. გაიზარდოს სწავლების დონე. პირველი ჯგუფის რესპონდენტების მსგავსად ამ კატეგორიის რესპონდენტებიც იზიარებენ მოსაზრებას რომ თსუ-ში უნდა მოხდეს ინფრასტრუქტურის განვითარება, პროფესორ-მასწავლებლების კვალიფიკაციის ამაღლება. გარდა ამისა მათი აზრით უნივერსიტეტის რექტორი უნდა იყოს არჩევითი, პოლიტიკურად ნეიტრალური. 

”ამ უნივერსიტეტს უნდა ჰყავდეს ხელმძღვანელი, რომელიც იქნება ნამდვილი მეცნიერი და ჩვენ არ დაგვაინტერესებს მისი პოლიტიკური აქტივობა. უნივერსიტეტმა უნდა დაიბრუნოს ცოდნის ტაძრის იმიჯი” [მეორე კატეგორიის მშობლების ჯგუფი]

ამ კატეგორიის მშობლების მოსაზრებით, სახელმწიფომ უნდა იზრუნოს უნივერსიტეტის განვითარებაზე, მისი პირვანდელი სახელის აღდგენაზე, ეს უნდა იყოს ყველაზე პრიორიტეტული. ამ ეტაპზე კი აბიტურიენტების არჩევანი თსუ-ზე ჩერდება იმიტომ რომ ხელმისაწვდომია სწავლების საფასური და შემორჩენილია მისადმი დადებითი ემოციური დამოკიდებულება. 

რესპონდენტების უმრავლესობა თანხმდება იმ მოსაზრებაზე რომ თსუ-მ უნდა იზრუნოს კურსდამთავრებულთა დასაქმებაზე,  თსუ-ს კურსდამთავრებული უნდა იყოს პირველ რიგში მოთხოვნადი და შემდეგ კონკურენტუნარიანი შრომის ბაზარზე, ეს კი პირველ რიგში უნდა მოხდეს მაღალი დონის ცოდნისა და პრაქტიკის ხარჯზე. სხვა კერძო უნივერსიტეტების მსგავსად უნდა ჰქონდეს სტაჟირების პროგრამები სხვადასხვა ორგანიზაციებში. ხელი შეეწყოს უცხო ენების გაძლიერებულად სწავლებას. ეს ყველაფერი კი გაზრდის მის პრესტიჟულობას როგორც საქართველოში, ასევე მის ფარგლებს გარეთ. 

9. კვლევის დიზაინი
9.1 კვლევის მიზანი და ამოცანები
კვლევის მიზანს წარმოადგენდა  ივ. ჯავახიშვილის სახელობის თბილისის სახელმწიფო  უნივერსიტეტის ამჟამინდელი პოზიციის/მისი იმიჯის შესწავლა კონკრეტულ სამიზნე ჯგუფში, რომელსაც წარმოადგენდნენ აბიტურიენტები და მშობლები. 

კვლევის მიზნის განსახორციელებლად გამოიყო შემდეგი ამოცანები: 
· აბიტურიენტებისა და მათი მშობლების მიერ უმაღლესი განათლებისა და უმაღლესი სასწავლო დაწესებულებების ზოგადი აღქმა 

· მათ აღქმებსა და დამოკიდებულებებებში განსხვავების დადგენა სახელმწიფო და კერძო უმაღლეს სასწავლო დაწესებულებებს შორის 

· ქართული და დასავლური უნივერსიტეტების მიმართ არსებული დამოკიდებულებების შესწავლა

· უმაღლესი სასწავლო დაწესებულების არჩევის კრიტერიუმები

· რა სახის საინფორმაციო წყაროებიდან ხდება ინფორმაციის მიღება უმაღლესი სასწავლო დაწესებულებების შესახებ

· მოლოდინები უმაღლეს სასწავლო დაწესებულებაში სწავლასთან დაკავშირებით 

· თსუ-სა და მისი  კონკურენტი უმაღლესი სასწავლებლების იმიჯის შესწავლა 

· თსუ–ს უპირატესობებისა და ნაკლოვანებების იდენტიფიცირება სხვა უმაღლეს სასწავლო დაწესებულებებთან მიმართებაში
9.2 კვლევის მეთოდოლოგია
კვლევის ფარგლებში კონკრეტული სეგმენტის (აბიტურიენტებისა და მათი მშობლების) შესწავლა განხორციელდა როგორც თვისებრივი, ასევე რაოდენობრივი კვლევის მეთოდების საშუალებით. კვლევის თვისებრივ ნაწილში ჩატარდა 4 ფოკუსური ჯგუფი, თითოეული ჯგუფი შედგებოდა 8–9 რესპონდენტისაგან.  კვლევაში მონაწილეობა მიიღეს აბიტურიენტებმა და მათმა მშობლებმა.  ჯგუფების დიზაინი კი შემდეგი სახით იყო წარმოდგენილი:
 I ჯგუფი  - აბიტურიენტები, რომლებიც აპირებენ თსუ-ს  I ან II პრიორიტეტად ჩაწერას ერთიანი ეროვნული გამოცდების განაცხადში  (“Acceptors”)
II ჯგუფი  - აბიტურიენტები, რომლებიც არ აპირებენ თსუ-ს ჩაწერას I ან II პრიორიტეტად ერთიანი ეროვნული გამოცდების განაცხადში (“Rejectors”)
I ჯგუფი   -  მშობლები, რომელთა შვილებიც აპირებენ თსუ-ს I ან II პრიორიტეტად ჩაწერას ერთიანი ეროვნული გამოცდების განაცხადში  (“Acceptors”)

II ჯგუფი  - მშობლები, რომელთა შვილებიც არ აპირებენ თსუ-ს ჩაწერას I ან II პრიორიტეტად ერთიანი ეროვნული გამოცდების განაცხადში (“Rejectors”)
კვლევის არეალს წარმოადგენდა თბილისი.  ფოკუსური ჯგუფების საშუალო ხანგრძლივობა იყო 2-2.5 საათი. 

თვისებრივი კვლევის სრული ანგარიში


ვერსია: 1.0








მომზადებულია ”ეისითის” მიერ 


”თბილისის სახელმწიფო უნივერსიტეტისთვის”











სექტემბერი-დეკემბერი, 2011











ივანე ჯავახიშვილის სახელობის თბილისის სახელმწიფო უნივერსიტეტის ბრენდის იმიჯისა და გამოცდილების კვლევა























































































































































































































































































































































































































































































































პერსონიფიკაციის პროექციული ტექნიკის მიზანია გამოავლინოს კვლევის ობიექტის სიღრმისეული მახასიათებლები, რომელთა გამოხატვასაც რესპონდენტები ვერ ახერხებენ ობიექტის სპეციფიკურობის ან გარკვეული თემებისთვის შეგნებულად თავის არიდების გამო. რესპონდენტები კვლევის ობიექტს ახასიათებენ ადამიანისთვის დამახასიათებელი შესაძლო თბისებებით, რაც შემდეგ საიმიჯო პარამეტრებად ტრანსფორმირდება. 


































































































































































































































































































































































































საქართველოს ტექნიკური უნივერსიტეტი - ასოციაციები





ჩასაბარებლად მარტივი


უპერსპექტივო


ნაკლები ნდობა 


სწავლების დაბალი დონე


მეტი თავისუფლება


ნაკლები დისციპლინა


ტექნიკური საგნები


მხოლოდ დიპლომის მიღება


პოტენციის მქონე 



























































თსუ - ასოციაციები





დიდი გამოცდილება


დიდი ისტორია


ჯავახიშვილი და პეტრე მელიქიშვილი


კვალიფიციური კადრები


სწავლების მაღალი დონე


ტრადიციული


პრესტიჟული


უმაღლესი განათლების სფეროს იმედი















































































































































ილიას სახელმწიფო უნივერსიტეტი ასოციაციები





განვითარებადი


კარგი სწავლება


მიმბაძველი


პერსპექტიული 


პროგრესირებადი

